1-МАВЗУ: АСОСИЙ ТЕРМОДИНАМИКАВИЙ ҲОЛАТ  ПАРАМЕТРЛАРИ ТЕРМОДИНАМИКАВИЙ ПРОЦЕСС ИДЕАЛ ГАЗНИНГ ҲОЛАТ ТЕНГЛАМАСИ
РЕЖА:

1. ҲОЛАТ  ПАРАМЕТРЛАРИ
2. ТЕРМОДИНАМИКАВИЙ ПРОЦЕСС

3. ИДЕАЛ ГАЗНИНГ ҲОЛАТ ТЕНГЛАМАСИ 
1.1  ҲОЛАТ  ПАРАМЕТРЛАРИ
Техникавий термодинамика иссиқлик двигателларида иш билан иссиқликнинг бир-бирига айланишини ўрганиш  асосида фан сифатида таркиб топди. 

Иссиқлик двигателларида иссиқликни ишга ўзгартириш ишчи жисм ёрдамида амалга оширилади. Ички ёнув двигателларида ва газ трубиналарида газ, буғ трубиналарида эса сув буғи ишчи жисм ҳисобланади. 

Совитиш машинасида айланаётган ишчи жисмга совитиш агенти дейилади. Энг кўп ишлатилаётган совитиш агентларига: сув, аммиак, карбонат ангидрид ва фреонлар киради. 

Модда текширилаётгандаги аниқ физикавий шароитларни, бинобарин текширилаётган модда ҳолатини аниқловчи катталиклар ҳолат параметрлари дейилади. 

Ҳолат параметрларига бир нечта катталиклар киради:солиштирма ҳажм, абсолют температура, абсолют босим, ички энергия, энтальпия, энтропия ва бошқалар. Ҳолат параметрларидан энг қулайи ва муҳими жисмнинг абсолют босими, абсолют температураси ва солиштирма ҳажми бўлиб, бу параметрлар асосий  термодинамикавий ҳолат параметрлари дейилади. 

Солиштирма ҳажм . Модданинг эгаллаган ҳажмини унинг массасига нисбати - солиштирма ҳажм  дейилади: 

бу ерда:  
V- модданинг  эгаллаган  ҳажми, м3; 


m - шу модданинг массаси, кг 

Солиштирма ҳажмга тескари катталик, яъни модда массасининг ҳажмига нисбати - зичлик дейилади:

(1. 2)

Температура. Жисмнинг исиганлик даражасини характерловчи катталик температура дейилади. 

Молекуляр - кинетик назарияга кўра жисмнинг исиганлик даражаси шу жисм молекулалари хаотик ҳаракатининг тезлигига боғлиқ. Жисмга иссиқлик берилганда молекулаларининг ҳаракатланиш тезлиги катталашади. Бунда жисм қизийди, яъни унинг температураси кўтарилади. Шундай қилиб, газнинг температурасини газ молекулалари ўртача кинетик энергиясининг ўлчами сифатида қараш мумкин. 


Термодинамикавий тадқиқотларда инглиз физиги Кельвин шкаласидан фойдаланилади. Кельвин шкаласининг ноли сифатида идеал газ молекулаларининг тартибсиз ҳаракати тўхтайдиган температура қабул  қилинган: бу температура абсолют ноль дейилади. Сувнинг учланма нуқтасини (сувнинг қаттиқ , суюқ ва газсимон фазалари ўзаро мувозанатда бўладиган температура) характерловчи термодинамик температуранинг 1/273,16 улуши 1 кельвин  (К) деб қабул  қилинган . 

СИ да швед физиги Цельсий шкаласи (халқаро температура шкаласи) кенг қўлланилади: нормал босим остидаги музнинг эриш температураси ва сувнинг қайнаш температурасининг фарқи 100 тенг қисмга бўлинган ва унга (яьни шкаланинг 0, 01 қисмига) Цельсий градуси ( 0С) деб ном берилган .

Абсолют термодинамик шкала (Кельвин шкаласи) ва Цельсий шкаласи бўйича олинган температуралар орасидаги боғланиш қуйидаги ифода бўйича аниқланади : 

Т=273,15 қ t
(1. 3)

бу ерда:       Т- абсолют температура , К ; 

t-Цельсий температураси, (C 

Ҳолат параметри сифатида абсолют температура қўлланилади. Баъзи давлатларда бошқа температура шкалаларидан ҳам фойдаланилади. Масалан, Англия ва АҚШда Фаренгейт шкаласи (унда сувнинг музлаш ва қайнаш температуралари 32( F ва 212( F деб олинади), Францияда эса Реомюр шкаласи (0( R ва 80( R) қўлланилади. 

Температурани ўлчайдиган асбобларга: кенгайиш, манометрик, қаршилик, термоэлектрик термометрлар ва пирометрлар киради. Улардан энг оддийси ва кўп ишлатиладигани шишали кенгайиш термометрлари бўлиб, уларнинг ишлаши суюқликларнинг ўз ҳажмини иссиқлик таъсирида ўзгартиришига асосланган 

Босим . Идишдаги газ молекулалари тўхтовсиз ва хаотик ҳаракатда бўлади, улар бир-бири билан тўқнашиб, идиш деворига урилади ва деворга газ молекулалари зарбий кучининг таъсири сезилади . Босим-юза бирлигига нормал равишда таъсир этувчи куч билан характерланувчи катталик. 

бу ерда:    Fн-нормал таъсир этувчи куч , Н; 

       S-сирт юзаси, м2 

1Н кучнинг куч йўналишига перпендикуляр бўлган 1м2 юзага берадиган босими СИ да босим бирлиги тарзида қабул  қилинган ва унга Паскаль (Па) деб ном берилган. Босимнинг бу бирлиги кичик бўлганлиги сабабли ҳисобларда килопаскаль (1кПа=103 Па), мегапаскаль (1МПа=106 Па) ёки бошқа ўлчов бирлигидаги бар (1бар=105 Па),  мм симоб устуни (1мм. сим. уст. =133, 322Па), мм. сув устуни (1мм. сув. уст. =9,81Па) ва бошқа бирликлардан фойдаланилади.

Барометрларда ўлчанадиган атмосфера босими барометрик босим дейилади ва Рбар билан белгиланади. 

Кўпчилик процесслар атмосфера босимидан юқори босимларда ўтади (қозондаги буғ босими, суюқлик устуни ҳосил қилган босим ва бошқа ). Бу босимлардан ҳар қайсиси атмосфера босимига қўшимча, яъни ортиқча бўлади.

Ортиқча босим  манометр билан ўлчанади ва Рорт ёки Рман орқали белгиланади. Атмосфера ва ортиқча босимлар йиғиндиси тўла ёки абсолют босим  дейилади. 

Рабс =Рбар қ Рман
( 1.5 ) 

Агар процесслар сийракланишда (вакуумда) борса барометрик босим билан сийракланиш орасидаги айирма абсолют  босимни ифодалайди: 

Рабс =Рбар – Рвак
( 1.6 ) 

бу ерда :  Рвак -вакуумметр билан ўлчанадиган сийракланиш. 

1. 2   ТЕРМОДИНАМИКАВИЙ ПРОЦЕСС

Ҳам ўзаро, ҳам атрофдаги муҳит билан таъсирлашиб турувчи материал жисмлар тўпламини термодинамикавий система деб, кўриб чиқилаётган система чегарасидан ташқарида бўлган бошқа барча материал жисмларни атрофдаги ёки ташқи муҳит деб аташ қабул  қилинган. 

Термодинамикавий системага цилиндрда жойлашган ва ташқи муҳитдан порщень билан ажратилган ишчи жисм мисол бўла олади. 

Агар термодинамикавий система ташқи муҳитдан идеал иссиқлик изоляцияси билан ажратилган бўлиб, улар орасида иссиқлик алмашиниши содир бўлмаса - адиабатик система дейилади. 

Кимёвий таркиби ва физикавий хоссаси системанинг барча қисмларида бир хил ёки битта нуқтасидан иккинчи нуқтасига қараб узлуксиз ўзгарадиган система гомоген система деб аталади (масалан, сув, муз, ҳаво, газлар). 

Турли физикавий хоссаларга эга бўлган, бир неча макроскопик қисмлардан иборат, бир-биридан кўринадиган қисмлари сирти ажралиб турган система  гетероген система деб аталади (масалан сув ва муз, сув ва буғ). 

Ташқи муҳит билан энергия алмашиш натижасида термодинамикавий системанинг бир мувозанат ҳолатдан бошқасига ўтиши (ҳолат параметрларидан бирортаси ўзгарса ҳам) термодинамикавий процесс дейилади. 

Мувозанат ҳолат деганда жисмнинг барча нуқталарида босим, температура, солиштирма ҳажм ва бошқа физик хусусиятлари бир хил бўлган, яъни берилган ташқи шароитларда термодинамикавий система интиладиган ҳолат тушунилади. 

Система мувозанатдаги ҳолатларининг узлуксиз кетма-кетлигидан иборат бўлган процесслар мувозанатдаги процесс дейилади. Процесснинг ўтиши жараёнида система мувозанат ҳолатида бўлмайдиган процесс мувозанатдагимас процесс деб аталади. 

Ҳар қандай реал процесс маълум даражада мувозанатдагимас ҳолатда бўлади. Процесснинг амалга оширилиш тезлигини пасайтириш йўли билан бу мувозанатликни  камайтириш  мумкин. 

Процессда параметрларнинг ўзгаришини тасвирловчи чизиқ процесснинг эгри чизиғи деб аталади. Процесс эгри чизиғининг ҳар қайси нуқтаси системанинг мувозанатдаги ҳолатини характерлайди. Фақат система мувозанатдаги ҳолатларининг узлуксиз кетма-кетлигидан иборат процесслар, яъни  мувозанатдаги  процессларнигина графикавий  тасвирлаш мумкин. 

1.3   ИДЕАЛ ГАЗНИНГ ҲОЛАТ ТЕНГЛАМАСИ

Идеал газ модели ҳодисанинг содир бўлишида иккинчи даражали таъсир кўрсатадиган омилларни ҳисобга олмасдан, қуйидаги соддалаштиришлар асосида вужудга келтирилган: 

1. газ молекулалари орасида ўзаро таъсирлашиш кучлари мавжуд эмас; 

2. газ молекулаларининг ўлчамлари ҳисобга олмаса ҳам бўладиган даражада кичик; 

3. газ молекулаларининг ўзаро тўқнашувлари худди эластик шарларнинг тўқнашувидек содир бўлади. 

Реал газларнинг хоссалари юқори температура ва паст босимларда идеал газга яқин бўлади. Идеал газ моделининг киритилиши жисмнинг ҳолатини белгилайдиган асосий термодинамикавий ҳолат параметрлари орасидаги боғланишни, идеал газ қонунлари асосида математик ифодалаш имконини беради. 

Соф модданинг ҳар қандай учта ҳолат параметри (P, 

 ва T) ўзаро бир қиймат билан боғланган. Бу қийматларни ўзаро боғлайдиган тенглама айни модданинг ҳолат тенгламаси дейилади ва қуйидагича ёзилади: 

F (P, 

, T)=O
(1. 7) 

Идеал газнинг абсолют босими билан солиштирма ҳажми кўпайтмасини абсолют температурага нисбатан ўзгармас катталик. 1 кг газ учун бу ўзгармас катталик R ҳарфи билан белгиланади ва газ доимийси дейилади: 

(1. 8) 

(1.8) тенглама 1 кг идеал газнинг ҳолат тенгламаси ёки Клайперон тенгламаси дейилади. 

(1.8) тенгламанинг иккала қисмини m кг га кўпайтириб газнинг ихтиёрий миқдори учун ҳолат тенгламасини оламиз 

PV=mRT
(1. 9) 

Газ доимийси R нинг физикавий маъносини аниқлаймиз. 

Демак, газ доимийси R 1 кг газнинг 10 иситилганда бажарган кенгайиш солиштирма иши бўлиб , ҳар қайси газ учун ўзгармас катталикдир. 

(1. 8) тенгламанинг иккала қисмини молекуляр масса ( га кўпайтириб бир моль идеал газ учун ҳолат тенгламасини оламиз. 

PV(=(RT
(1. 10) 

(1. 10) тенгламадаги (R кўпайтма R0 орқали белгиланади ва универсал газ доимийси дейилади. R0 нинг қиймати 1 моль газнинг исталган ҳолати учун ўзгармас катталикдир. (1.9) ва (1.10) тенгламалар Клайперон-Менделеев тенгламаси деб аталади. 

қулайлик мақсадида R0 нинг қийматини нормал физик шароитларда ҳисоблаймиз. Нормал шароитда, яъни Т0=273,15 К температура ва Р0 =101325 Па атмосфера босимига тенг босимда ҳар қандай газнинг 1 кмоли 22,414 м3 га тенг ҳажмни эгаллайди. 

м3/моль бўлади. 

Бу миқдорларни 
(1.10) га қўйиб универсал газ доимийсининг сон қийматини топамиз. 

(R=R0 бўлгани учун, газ доимийси R нинг қиймати қуйидагига тенг бўлади: 

(1. 11) 

Масалан, кислород учун (

